
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ

 <____>___________N _____-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ

ՄԱՅԻՍԻ 6-Ի N 669-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ 

ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը    ո ր ո շ ո ւ մ  է.

1. Հայաստանի Հանրապետության կառավարության 2004 թվականի մայիսի 6-ի <Հայաստանի Հանրապետության ընդերքի մասին երկրաբանական և այլ տեղեկատվության պահպանության կարգը սահմանելու մասին> N 669–Ն որոշման մեջ կատարել հետևյալ փոփոխությունները`

1) որոշման հավելվածի.

ա. 3-րդ կետը շարադրել հետևյալ խմբագրությամբ. 

<3. Ընդերքի երկրաբանական ուսումնասիրության աշխատանքների իրականացման արդյունքում uտացված տեղեկատվությունը, այդ թվում` uկզբնական երկրաբանական, երկրաֆիզիկական եւ այլ փաuտագրությունը, դրանց ամփոփման և վերլուծության տվյալները, ինչպեu նաև լեռնային ապարների նմուշները, հորատահանուկը (կեռնը), շերտային հեղուկը պահպանվում է. 
1) լիազոր մարմնի կողմից` պետական միջոցների հաշվին աշխատանքների իրականացման դեպքում, 

2) ընդերքօգտագործողի կողմից` ընդերքօգտագործողների ներդրումների հաշվին աշխատանքների իրականացման դեպքում, որոնք հանձնվում են լիազոր մարմնին և ի պահ տրվում ընդերքօգտագործողին, լիազոր մարմնի և ընդերքօգտագործողի միջև կնքված ընդերքօգտագործման պամանագրով սահմանված ժամկետով և պայմաններով:>. 

բ. 4-րդ կետը շարադրել հետևյալ խմբագրությամբ. 

<4. Լիազոր մարմինը սույն կարգի 2-րդ կետով նշված փաստաթղթերի հանձնման դեպքում տալիս է դրանց ընդունման մասին տեղեկանք:>:

գ. 6-րդ կետը ուժը կորցրած ճանաչել:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀՀ էներգետիկայի և բնական պաշարների նախարար 

Արմեն Մովսիսյան 

ՀԻՄՆԱՎՈՐՈՒՄ
Հայաստանի Հանրապետության կառավարության 2004  թվականի մայիսի 6-ի 
N 669-Ն որոշման մեջ փոփոխություններ կատարելու մասին>

Հայաստանի Հանրապետության կառավարության որոշման նախագծի վերաբերյալ 
Անհրաժեշտությունը - Հայաստանի Հանրապետությունում ընդերքի մասին երկրաբանական և այլ տեղեկատվության պահպանումը ընդերքի կառավարման ոլորտի բաղկացուցիչ տարրերից մեկն է: Սկզբնական նյութերի` ընդերքի մասին երկրաբանական և այլ տեղեկատվությանը վերաբերող առաջնային փաստաթղթերի, լեռնային ապարների նմուշների, հորատհանուկի (կեռն), շերտային հեղուկի պահպանումը հնարավորություն կընձեռնի ընդերքի ուսումնասիրման նախորդ տարիների փորձի և տեղեկատվության կուտակմանը, ինչպես նաև միասնական պետական երկրաբանական տեղեկատվական համակարգի ստեղծմանը, որոնց հիման վրա կարելի կլինի բացահայտել օգտակար հանածոների հանքավայրերի առաջացման և ձևավորման օրինաչափությունները, կտրվեն կանխատեսումային ռեսուրսների վերաբերյալ գնահատական:
Ընթացիկ իրավիճակը և խնդիրները- <Հայաստանի Հանրապետության կառավարության 2004  թվականի մայիսի 6-ի N 669-Ն որոշման մեջ կարգավորված  չէ ընդերքի երկրաբանական ուuումնաuիրության արդյունքում uտացված տեղեկատվության, այդ թվում` uկզբնական երկրաբանական, երկրաֆիզիկական եւ այլ փաuտագրության, դրանց ամփոփման եւ վերլուծության տվյալների, ինչպեu նաեւ լեռնային ապարների նմուշների, հորատահանուկի (կեռն), շերտային հեղուկի տնoրինման- հանձնման գործընթացը, որի կարգավորման նպատակով անհրաժեշտություն է առաջացել կատարել փոփոխություններ վերոնշյալ որոշման մեջ: Բացի այդ, վերոգրյալ որոշմամբ հաստատված հավելվածի 6-րդ կետը հակասում է ՀՀ ընդերքի մասին օրենսգրքի 42-րդ հոդվածին, ինչպես նաև 2006թ.  սեպտեմբերի 14-ի Հայաստանի Հանրապետության կառավարության №1490-Ն որոշմանը:

Տվյալ բնագավառում իրականացվող քաղաքականությունը – Հայաստանի Հանրապետությունում ընդերքօգտագործման ոլորտի կարգավորում: 

Կարգավորման նպատակը և բնույթը –  Ընդերքի երկրաբանական ուuումնաuիրության արդյունքում uտացված տեղեկատվության, այդ թվում` uկզբնական երկրաբանական, երկրաֆիզիկական եւ այլ փաuտագրության, դրանց ամփոփման եւ վերլուծության տվյալների, ինչպեu նաեւ լեռնային ապարների նմուշների, հորատահանուկի (կեռն), շերտային հեղուկի տնoրինման, հանձնման և պահպանման գործընթացի ապահովում: 
Նախագծի մշակման գործընթացում ներգրավված ինստիտուտները և անձիք - Իրավական ակտի նախագծումն իրականացվել է ՀՀ էներգետիկայի և բնական պաշարների նախարարությունում: 
Ակնկալվող արդյունքը - Ներկայացված նախագծի ընդունման արդյունքում ակնկալվում է ընդերքօգտագործման ոլորտում տեղեկատվության պահպանման և տրամադրման գործընթացի կատարելագործում, որը կնպաստի  ընդերքի ուսումնասիրման նախորդ տարիների փորձի և տեղեկատվության կուտակմանը, ինչպես նաև կստեղծվի միասնական պետական երկրաբանական տեղեկատվական համակարգ, ինչը կնպաստի ընդերքի արդյունավետ ու լիարժեք օգտագործման և ոլորտի զարգացման ծրագրերի կազմման գործընթացին:
Ա. Մովսիսյան
Տ Ե Ղ Ե Կ Ա Ն Ք
<Հայաստանի Հանրապետության կառավարության 2004  թվականի մայիսի 6-ի N 669-Ն որոշման մեջ փոփոխություններ կատարելու մասին>
Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերի ընդունման մասին
<Հայաստանի Հանրապետության կառավարության 2004  թվականի մայիսի 6-ի N 669-Ն որոշման մեջ փոփոխություններ կատարելու մասին> Հայաստանի Հանրապետության կառավարության որոշման նախագծի ընդունումը ՀՀ օրենսդրության մեջ  այլ իրավական ակտերի ընդունման  անհրաժեշտություն չի առաջացնում: 
Տ Ե Ղ Ե Կ Ա Ն Ք
<Հայաստանի Հանրապետության կառավարության 2004  թվականի մայիսի 6-ի N 669-Ն որոշման մեջ փոփոխություններ կատարելու մասին>
Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեի եկամուտներում և ծախսերում  փոփոխություններ նախատեսելու մասին
<Հայաստանի Հանրապետության կառավարության 2004  թվականի մայիսի 6-ի N 669-Ն որոշման մեջ փոփոխություններ կատարելու մասին> Հայաստանի Հանրապետության կառավարության որոշման նախագծի ընդունումը ՀՀ պետական բյուջեի  եկամուտներում և ծախսերում փոփոխություններ չի նախատեսում:
Ա. Մովսիսյան
Տ Ե Ղ Ե Կ Ա Ն Ք - Ա Մ Փ Ո Փ Ա Թ Ե Ր Թ
<Հայաստանի Հանրապետության կառավարության 2004 թվականի մայիսի 6-ի  N 669-Ն որոշման մեջ փոփոխություններ կատարելու մասին> Հայաստանի Հանրապետության կառավարության որոշման նախագծի վերաբերյալ շահագրգիռ նախարարությունների առաջարկությունների և  դիտողությունների մասին
	Առարկության, առաջար​կու​թյան հեղինակը (առարկու​թյան առաջարկության ամսաթիվը)
	Առարկության, առաջարկության բովանդակությունը
	Եզրակացություն

	1
	2
	3

	ՀՀ ֆինանսների

նախարար

1/4.5-1/[45697]-11

15.03.2011թ.
	Որոշման նախագծի (այսուհետ` Նախագիծ) վերաբերյալ դիտողություններ չունենք, նկատի ունենալով, որ Նախագծի 1-ին կետի ա) ենթակետով առաջարկվող փոփոխությունը չի առաջացնում ՀՀ պետական բյուջեում լրացուցիչ ծախսերի ավելացում:

Միաժամանակ առաջարկում ենք հստակեցնել Նախագծի 1-ին կետի ա) ենթակետով նշված <<պահպանման ժամանակակետը>> արտահայտությունը:


	 Ընդունվել է և նախագծի 1-ին կետի

    բ) ենթակետը խմբագրվել է, ՀՀ պետական բյուջեում լրացուցիչ ծախսերի ավելացումը բացառելու նպատակով:

     Նախագծի 1-ին կետի բ) ենթակետը խմբագրվել է և նշված բառերը հանվել են: 

	ՀՀ էկոնոմիկայի նախարար
01/11.13/1231-11

11.03.2011թ.
	Դիտողություններ և առաջարկություններ  չունի:
	  

	ՀՀ բնապահպանության նախարար
1/04.3/10396-11

04.03.2011թ.
	Առարկություններ և առաջարկություններ չունի:
	

	ՀՀ արդարադատության նախարար

01/1789-11
28.03.2011թ.
	1. Նախագծի վերնագրից և 1-ին կետից անհրաժեշտ է հանել «և լրացումներ» բառը, քանի որ նախագծով Հայաստանի Հանրապետության կառավարության 2004 թվականի մայիսի 6-ի թիվ 669-Ն որոշման մեջ նախատեսվում են միայն փոփոխություններ:

2. Նախագծի 1-ին կետում «2)» թիվն անհրաժեշտ է փոխարինել «1)» թվով: Նույն կետի համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի 6-րդ մասի պահանջներին, որի համաձայն իրավական այլ ակտերի կետերի համարները տեքստից բաժանվում են միջակետով, ենթակետերը` փակագծերով, իսկ պարբերությունները` միջակետով:
	Ընդունվել է, կատարվել է համապատասխան փոփոխություն:


Ա. Մովսիսյան
